
Las truppas da I'ONU patruglian sin las vias principalas da la Costa d’lvur mantegnend la pauca segirezza ch'i en il pajais.

In sguard sin Africa

Chaplinas blauas mainan la pasch

M (gsc) Lunsch davent, I'Africa? «Le
Matin online» dals 18 da fanadur 2012
rapporta dals requirents d'asil en il se-
gund trimester 2012: «ll principal pa-
jais da derivanza e puspe I'Eritrea cun
1275 dumondas (...). Luravegnan la Ni-
geria cun 674 (...) e la Tunesia cun 611
(...). Las tractativas [davart plazzas per
requirents] cun las vischnancas grischu-
nas da Medel e Sur (Valragn) fan pro-
gress, ma Medel stat a disposiziun pir per
lastad 2013.» Il reschim da I'Eritrea & «in
dals pli repressivs dal mund» (1). Quel
da Nigeria perencunter ¢ memia flaivel
en fatscha a la criminalitad; il magazin
«The Economist» (Londra) dals 14 da fa-
nadur2012 (p. 30) rapporta: «I vada mal
en pir cun la violenza (...). Las attatgas
adina pli sanguinusas cunter baselgias,
perpetradas da la gruppa islamista extre-
ma ‘Boco Haram’, strapatschan las rela-
ziuns fraschlas tranter cristians e mus-
lims.»

Fugitivs en il Sudan dal sid
Fugitivs africans na datti betg mo en
Svizra. Il magazin «The Economist»
(Londra) dals 21 da fanadur rapporta dal
champ da fugitivs da Jammam en il Su-
dan dal sid: «Cun il temp da plievgia ¢ il
champ vegni ina pali nua che 30 000
umans sa baruffan per terra sitga (...).
‘Médecins sans frontiéres’ maina 'ospital
militar, nua che lavurers chavan foss per
proteger ils pazients da 'umiditad. Caua
sutterrana & tschuffa. La diarrea ha en-
tschavi a mazzar giuvens e vegls (...).
Jammam ¢ in da trais champs cun almain
113 000 fugitivs che han passa il cunfin
(...) per mitschar d’ina champagna mi-
litara manada da truppas sudanaisas» (p.
34). A nord dal cunfin tranter il giuven
Sudan dal sid ed il Sudan maina quest ta-
las champagnas en trais strivlas: «Schul-
dada dal nord ha arsenta ils vitgs da quels
che nalevan betg ir. Helicopters da cum-
bat han attatga colonnas da fugitivs» (p.
35). Talas guerras datti adina pusp¢ en
I’Africa cun sia milliarda umans. Per nus
en noss continent relativamain ritg &si
savens grev da chapir e localisar quels
conflicts armads.

Las Naziuns Unidas s’engaschan

Avant sessanta onns era la geografia da
lez continent bler pli simpla: Mo I’Africa
dal sid, 'Egipta, 'Etiopia ¢ la Liberia
eran independentas; il rest aveva num:
«Africa beltga/britannica/franzosa/por-
tugaisa/spagnola/taliana.» Oz datti ina
Uniun africana (UA) cun 53 commem-
bers, «tut ils pajais independents africans
danor il Maroc: Lez ¢ sa retratg 1985 per-
vi da P'admissiun da la republica demo-
cratica araba da Sahara» (1). Questa ¢ il-
legalmain occupada per gronda part da
Maroc; la regenza da Sahara residiescha

a Tindouf (Algeria). Dapi 1991 mante-

gna 'ONU ina «Missiun per I'organisa-
ziun d’in referendum en la Sahara occi-
dentala» (Minurso); ma sia incumbensa
na cumpiglia betg il quit per ils dretgs
umans, usche che la missiun na po betg
impedir lur violaziuns perpetradas dals
occupants marocans. Autras missiuns
militaras da TONU han per cletg cun-
tanschi dapli. «Sias otg missiuns en Afri-
ca han savens impedi ina nova descen-
siun en la guerra civila e gida ad ir si cun
speranza vers la stabilitad. Ins metta
strusch en dumonda il fatg che la guerra
civila furiass anc adina en Liberia senza
PONU [missiun Unimil dapi 2003]. En
la Sierra Leone limitrofa han truppas da
I'ONU (...) pudi mantegnair la pasch
[Unamsil 1999-2005] (...). Ils pajais
africans ils pli vasts mainan difficultads
pli spinusas. Sulettamain en Sudan lavu-
ran trais missiuns differentas» («The Eco-
nomist», 9 da zercladur 2012, p. 15).
Dapi 2007 operescha en Darfur, sper il
cunfin cun il Tschad, ina missiun cumi-
naivla da TONU e 'UA (Unamid); la &
la situaziun cleramain sa meglierada. En
la strivla d’Abyei, sper il nov cunfin tran-
ter ils dus Sudans, lavura dapi 2011 ina
missiun provisoria da segirtad (Unisfa).
Eradapi2011 lavura ina missiun speziala
per il Sudan dal sid (Unimiss). Ils dus Su-
dans dumbran respectivamain 34 ed 8,3
milliuns olmas.

Dus pajais francofons

LCONU ¢ engaschada militarmain en la
Costa d’Ivur (dapi 2004: Unoci) ed en il
Congo-Kinshasa (dapi 2010: Monusco).
«Las truppas da’ONU patruglian sin las
vias principalas da la Costa d’Ivur, (...)
mantegnend la pauca segirezza ch'i dat
insumma en il pajais. Sch’i giessan da-
vent damaun, turnass il caos en la Costa
d’Ivur» («The Economist», 9 da zercladur
2012, p. 41). Il medem artitgel menziu-
na ina tscherta stabilisaziun en il vast
Congo (2 344 885 km?, 66 milliuns ol-
mas), ma la descripziun ch’ins po u sto
leger n’¢ tuttina betg lusingianta per ses
president e sia regenza: «CONU na po
betg sperar, gnanca cun 20 000 umens,
da pacifitgar quel vast pajais nunpenetra-
bel. Lezs én savens malsagidaivels en fa-
tscha ad ina violenza snuaivla. I schabe-
gia violaziuns en massa bunamain sut ils
egls da las truppas da TONU.» Il maga-
zin «CHebdo» (Losanna) conferma en
ses numer dals 19 da fanadur: «La situa-
ziun va da cuntin da mal en pir en la pro-
vinza dal Kivu dal sid, en la vart ost dal
Congo-Kinshasa. Ils rebels dal M23,
moviment arma nov, terroriseschan la
provinza dapi avrigl; quai ha chaschuna
I'exodus da var 200 000 umans (...).
LONU sa fa quitads pervi da 'agid da la
Ruanda limitrofa a quels rebels (...). Ins
tema ch’il M23 attatgia Goma, chapitala
da la provinza (...). La Monusco ha

dischloca ses tancs a Goma» (p. 7): «Le
Monde» (Paris) dals 22 da fanadur 2012
scriva: «Dacurt ha in rapport da TONU
mussd quant inavant che la Ruanda ha
gida ad organisar il M 23. Cun tge in-
tent?» (p. 3). Goma ¢ situada al pe dal
vulcan Nyiragongo (3470 m), in dals pli
activs e privlus da entir continent.

In inscunter suprem
pauc empermettent

Ma il Congo-Kinshasa duai dar albiert,
dals 12 als 14 d’october, al 16avel in-
scunter suprem da la francofonia. Quai
ha confermi il 15avel 2010 a Mon-
treux/VD. Njo Moubiala, pledader da la
cuminanza congolaisa en 'arc dal Giura
e suprastant communal da Pesieux/NE,
commentescha: «Nus na chapin betg
cl’ins haja tscherni in pajais cun in pre-
sident che spretscha la democrazia e te-
mentescha, bastuna, arrestescha e mazza
ses pievel suenter elecziuns falsegiadas»
(cita en «Le Courrier», Genevra, 26 da
zercladur 2012). Corina Wilti, dal De-
partament federal dals affars externs, ha
perencunter declerd: «LCorganisaziun
d’in tal inscunter dat [al Congo] I'occa-
siun da s'engaschar per las valurs da la
francofonia, oravant tut ils dretgs
umans.» Luc Hallade, ambassadur da
Frantscha a Kinshasa, ¢ sexprimi en il
medem senn en sia allocuziun da la Festa
naziunala franzosa ils 14 da fanadur:
«Lez inscunter suprem duai dar al Congo
Poccasiun da sa preschentar al mund
francofon sco in pajais uni enturn las va-
lurs da quel mund: Democrazia, bun gu-
vern, respect dals dretgs umans.» I s’en-
clegia ci’il diplomat n’ha betg commen-
ta las elecziuns da 2011 en Congo ed ils
dubis davart lur resultats. Ma ins giavi-
schass premissas pli favuraivlas ad in in-
scunter internaziunal deditgl al tema:
«Problems economics ed ecologics dal
mund.» Speranza pon ins almain trair a
niz lezza occurrenza africana, europeica
e canadaisa per far attent a la situaziun
umanitara dramatica en il Kivu dal sid.
Il schurnalist e traductur glarunais Mar-
cel Schwander (1929-2010) punctuava:
«Dapi il terz inscunter suprem da la fran-
cofonia 1989 a Dakar fa la Svizra part [da
I'Organisaziun internaziunala] da la
francofonia. Il franzos ¢ l'unic linguatg
cuminaivel da la Svizra e da blers pajais
africans; plinavant vegn el discurrl er en
Canada e Polinesia. El avra a la Svizra fa-
nestras e portas vers il mund, cunzunt il

Terz mund» (3).

